
59. Македонски театарски фестивал „Војдан 
Чернодрински“ − Прилеп оваа година, покрај сите 
предизвици, повторно блеснува во својот најсвет-
кав сјај. Како најстар и најзначаен македонски 
театарски фестивал, со традиција која покажува 
каков е актуелниот и современ македонски театар, 
сметаме дека треба да покажеме што значи да се 
смееш и да се осмелиш во денешен контекст. Оваа 
година, со фокус на смеата и храброста, носиме 
свежи перспективи и смели ставови. 

Да се создава театар, значи да се има став, да 
се има мислење! Со идејата „Смеј се и осмели се!“ 
отвораме нови форми на дијалог за театарот што 
сакаме да го гледаме. Претстави со став, разго-
вори без цензура − ова е смелоста што ја славиме! 
Прилеп како град театар повторно станува центар 
на театарската магија!

„Смеј се и осмели се“ значи да се биде храбар 
театарски уметник и храбар театарски посетител.

Како дел од четиригодишната програма 
„Враќање дома“, го смисливме слоганот „Смеј се и 
осмели се!“, посветен на секој театарски уметник 
кој се обидува од своја перспектива да се охрабри 
да го гледа театарот низ двете навидум дијаме-
трално спротивни позиции: забавата/комедијата и 
ставот/трагедијата/ангажираноста.

Идејата на 59. издание на фестивалот е да се 
даде преглед во рамките на програмата „Враќање 
дома“ и идејата за Прилеп град театар, на она што 
ќе биде директно учество на театарски уметници 
со став. За таа цел, направени се неколку промени 
од досегашните две изданија.

Утринската програма повторно останува за 
најмладите, но овој пат едукативната матрица ќе 
се фокусира на театарскиот бонтон и поимањето 
на театарот од страна на најмладата публика. Се 
разбира дека кога тргнуваме од идејата за „Смеј 
се и осмели се“ ќе се занимаваме со разговори 
за театарот. Нова идеја за овогодишното издание 
на фестивалот е селекција на претстави во кои 
ќе доминира став во контекст на програмскиот 
концепт, но истовремено и претстави за кои ќе 
може и отворено да се зборува.

Се разбира дека ќе остане третманот на Прилеп 
како град театар. Особено откако се случија 
предизвиците со сцените што ги изнајмуваме. 
Нашиот креативен одговор на тоа е „Прилеп во 
фокус“, поточно „Музејот во движење“ посветен на 
неколку значајни театарски уметници од Прилеп, 
кои покажале и докажале зошто е Прилеп толку 
важен театарски град. 

Приоритет во селекцијата е домашната драма 
со цел да се подготвиме и за 60. издание на 
фестивалот. За таа цел, ја смисливме програмата 

„Драмолетање“, која треба да им помогне на драм-
ските автори и театарските продуценти полесно и 
поедноставно да комуницираат. 

Фестивалот е замислен да почне со детската 
програма околу Градскиот саат во 10:00 секое 
утро, напладне да се почне со Разговорите на 
тркалезната маса, а потоа на различни места низ 
Прилеп, кај пријателите на фестивалот (како што 
тоа беше во претходните изданија, но и со проши-
рување) да се организираат промоции, изложби, 
разговори… Попладневните и вечерните часови 
ќе бидат посветени на селектираните претстави 
во официјалната и придружната програма. Сакаме 
Прилеп и понатаму да живее дваесет и четири часа 
за театар и од театар.

Смеј се и осмели 
се значи да се биде 

храбар театарски 
уметник и храбар 

театарски гледач. За 
таа цел, овогодишното 

издание ќе се занимава 
со ставот и храброста 

во театарските/
изведбените уметности. 

Пред 2 години првпат воведовме Едукативни 
целогодишни театарски работилници, а сега ги 
гледаме резултатите − сме инспирирале отво-
рање на нови младешки центри за учење театар, 
истовремено инспирирани од нашата програма. 
Затоа сметаме дека фестивалот е предводник на 
промената што ја загатнавме и од минатата година 
(од ланските новости: онлајн продажба на билети, 
на пример, беше еден успешен чекор напред, диги-
тализација на театарската архива, наградата од 
публика).

Би сакала да ви посакам да се смеете, да бидете 
храбри и да уживате овие денови во Прилеп!

							     
	 Ана Стојаноска



/ / /  5 9 . М Т Ф8

ЧОВЕКОТ И ОПШТЕСТВОТО 
ВИЗУРА ИЛИ МАГИЧНОСТА

Човекот и општеството  
низ смелата и/или насмеана 
визура или магичноста  
на сцената

 
 
 

Експликација на 
селекцијата на 59. МТФ 

„Војдан Чернодрински“ − 
Прилеп

59. издание на Македонскиот театарски фести-
вал „Војдан Чернодрински“ − Прилеп е пред нас со 
изборот на претстави во официјална селекција и 
претстави од независната продукција во придруж-
ната програма. Според Статутот на фестивалот, 
може да се изберат претстави од последните две 
години, поточно претстави премиерно изведени во 
последователните две години. За ова издание на 
фестивалот, од одгледаните претстави (и во инсти-
туционалните театри и од независната продукција) 
се воспостави или се наметна впечатокот дека до-
минираа претстави во кои може да се препознаат 
ставот на режисерот и потребата да се создава 
автентична театарска продукција. На репертоарите 
во македонските театри повторно може да се за-
бележи разногласие во однос на изборот и стилот 
на театарската продукција. За пофалба е поставу-
вањето на неколку драми од македонски автори, 
со што конечно може да се види и дел од идејата за 
етаблирање на домашната драма. Со овој избор на 
претстави и имајќи ја предвид тековната ситуација 
со театарските сцени во Прилеп, а во контекст на 
мојата четиригодишна програма „Враќање дома“, 

ЧОВЕКОТ И ОПШТЕСТВОТО 
ВИЗУРА ИЛИ МАГИЧНОСТА

се обидов да ја раскажам актуелната приказна на 
современиот македонски театар. Таа приказна по-
кажува како се однесува човекот во општеството 
и како тој човек е одговорен за текот на самото 
општество. „Човекот и општеството низ смелата 
и/или насмеана визура или магичноста на сцена-
та“ е насловот на селекцијата со цел тематски да 
се позиционираат избраните театарски претстави. 
Во ова издание на фестивалот може да се препо-
знаат и повеќе доминантни музички креации, кои и 
тоа како треба да бидат акцентирани, наградени и 
валоризирани.

Официјална селекција

„12“ според мотивите на „12 гневни луѓе“ 
од Реџиналд Роуз, во режија на Синиша 

Ефтимов, продукција на Македонски 
народен театар − Скопје.

Во центарот на театарот секогаш се актерите. 
Нивната релација со публиката ја раѓа магичноста 
на сцената. Претставата „12“ во суштина ја прене-
сува таа релација во текот на тие деведесет минути 
траење. Актерите во претставата покажуваат како 
личната актерска естетика станува дел од колек-
тивната креација и како сцената може да се збога-
ти со внимателна и темелна игра. Работена според 
мотивите од филмот „Дванаесет гневни луѓе“, ре-
жисерот Синиша Ефтимов успева на едно место да 
покаже неколку важни елементи на Македонски-
от народен театар: силниот актерски потенцијал, 
моќта на заедничката игра и смелото поставување 
на неколку важни општествени прашања. Ова е 
претстава на дванаесет актерски поетики кои пре-
ку суптилната, речиси невидлива режија на Ефти-
мов се споени во една заедничка игра. За овој из-
бор од Македонскиот народен театар, би сакала да 
нагласам дека се водев од идејата да се прикаже 
актуелна и современа театарска претстава која го 
презентира и театарот во најдобро светло. 

1

„12“

„12“

„Парови“ од Ана Ристоска-Трпеноска, 
во режија на Ивана Ангеловска, 

продукција на Драмски театар - Скопје

Човекот секогаш бил мерката на сѐ во театарот. 
Дури и боговите во драмата и театарот биле оте-
лотворувани во човечки облик. Затоа е важно што 
и следнава претстава од изборот говори за чове-
кот во корелација со другите луѓе. Поточно, да се 
зборува за она за кое никој не сака да зборува. Ана 
Ристоска-Трпеноска создава драма во која партне-
рите во романтичните врски се заглавени во своја-
та неизбежна, понекогаш дури и трагикомична си-
туација или во контекст на нашето мото се смеат 
и се осмелуваат да излезат или да влезат во и од 
партнерски врски. Моќта на претставата е во не-
претенциозната режија, јасниот драмски ракопис и 
суптилните актерски креации. „Парови“ е претстава 
за паровите низ нашето секојдневие, за нашите и 
туѓите дилеми, состојби, констелации каде што љу-
бовта која треба да е сврзното ткиво, во овој случај 
е конфликт. Прецизната, чиста режија на Ивана Ан-
геловска, облагородена со интензивна и префинета 
актерска игра, е главната фокална точка на прет-
ставата „Парови“.

2

„Парови“

„Парови“

„Ричард Трети“ од Вилијам Шекспир, во 
режија на Куштрим Бектеши, продукција 

на Албански театар − Скопје

Ричард Трети е еден од најмаркантните ли-
кови на Шекспир. Воден од болната амбиција, тој 
уништува сѐ пред себе за да стигне до целта. 
Куштрим Бектеши нуди поинакво, смело читање на 
драмскиот класик. Неговиот Ричард Трети, игран 
од Адем Карага, е еден современ диктатор низ чија 
визуелност може да ја препознаеме стилистика-
та на некои од големите диктатори низ историјата. 
Ова е претстава која во целиот тек му нуди на гле-
дачот една смела слика на општеството кое страда 
од лошото водење на власта и во која болната ам-
биција на еден човек ги става на колена сите емо-
тивно важни човекови прашања − за што се бориме, 
која е нашата морална вертикала, каде одиме и на 
кој начин во ова бурно секојдневие. Универзалниот 
јазик на Шекспир е пренесен во денешен контекст 
преку инвентивната актерска игра. Можеби најмоќ-
ното оружје на оваа претстава, по актерската игра, 
е музиката. Тримор Доми создава комплексна му-
зичка заднина која не ја илустрира изведбата, туку 
станува дел од неа. Смелиот пристап во режијата, 
комплексните актерски креации и мултифункцио-
налната сценографија се силните театарски адути 
на оваа претстава.

3

„Ричард Трети“

„Ричард Трети“

„Слепци“ од Морис Метерлинк и 
според „Погубни идентитети“ од Амин 

Малуф, во режија на Ќендрим Ријани, 
продукција на Турски театар − Скопје

Емотивно силна, естетски моќна, создавајќи те-
атар низ нишките сопствено искуство и драмскиот 
материјал на Метерлинк, преку лајтмотивот презе-
мен од „Погубни идентитети“ на Амин Малуф, оваа 
претстава, пред сѐ, ја покажува вонредната креа-
тивна енергија меѓу актерите и режисерот Ќендрим 
Ријани. „Слепци“ е претстава за тоа како треба да 
изгледа модерен и актуелен театар кој има наме-
ра храбро и смело да ги поставува општествените 
прашања, особено оние што се скриени и од нас 
самите. Текстурата на претставата е внимателно 
градена низ перспективата на одговорноста на по-
единецот наспроти општеството и обратно. „Слеп-
ци“ е режисерски храбра и моќна претстава која го 
води гледачот низ сите суптилни, сензитивни емо-
ции на прифаќање на сето страшно и жално (спо-
ред Аристотел) во духот на најдобриот европски 
театар. Комуникацијата меѓу актерите/ликовите и 
публиката не е само на основно ниво, туку продол-
жува со секој директен контакт и откако претста-
вата ќе заврши. Ќендрим Ријани ни покажува како 
треба да изгледа еден сериозен режисерски про-
чит во денешен контекст: зрел, храбар и исклучи-
телно еклектичен.

4

„Слепци“

„Слепци“ „Црно семе“

5 „Црно семе“ од Ташко Георгиевски,  
во режија на Андреј Цветановски, 

продукција на Народен театар − Битола

Одлуката да се постави култниот роман на 
Ташко Георгиевски на сцената на Битолскиот 
театар го покажува потребниот однос кон сопстве-
ната традиција и посвета на трагичната судбина на 
македонскиот народ од егејскиот дел на Македо-
нија. Трауматичната приказна на Македонците 
затворени на еден пуст остров во Егејското Море, 
овој пат низ драматизацијата на Јелена Цветанов-
ска и режијата на Андреј Цветановски, е прикажана 
на мошне сликовит и сценичен начин, особено 
со ефективната актерска игра на целиот ансамбл 
вклучен во претставата. Актерите покажуваат на 
кој начин може да се покаже трагичната судбина 
без нагласена патетика, намерно прикажувајќи 
ја и интимната и суптилна страна на поединеч-
ните човечки судбини. Човекот, неговото интимно 
страдање во однос на политичкиот контекст овде 
ја прикажува храбрата слика на сплотувањето 
во колективното и резултатот на личната борба 
наспроти општествената. Може да се заклучи 
дека претставата нуди една емотивно внимателна 
вивисекција на страдањето создавајќи моќна 
театарска слика.

„Црно семе“

„Црно семе“

6 „Бура“ од Вилијам Шекспир, во режија 
на Џон Блондел, продукција на Народен 
театар „Војдан Чернодрински“ − Прилеп

Магичноста на сцената преплетена со одлични-
те актерски креации е првиот впечаток за Шекспи-
ровата „Бура“ во режија на Џон Блондел. Претста-
вата го покажува инвентивниот и непосреден на-
чин на пренесување на една од најинтензивните те-
атарски приказни на Шекспир. Бајковитиот свет во 
кој суровоста и сировоста на емоциите и односите 
се пренесени на мошне ефективен начин на театар-
ската сцена, во ова читање на Блондел уште повеќе 
ја нагласуваат магичноста на сцената и ефективни-
те силни актерски партитури кои на гледачот му 
помагаат да се смести во светот на Шекспир и таму 
барем за миг, навидум да заборави на секојдневи-
ето. Но, тоа е само навидум. Зад оваа сценична и 
визуелна театарска сликовитост се крие силното 
оружје на Шекспир, да се каже вистината таму каде 
што никој не ја очекува. Претставата и во денешен 
контекст на еден универзален начин интертексту-
ално и интеркултурално ја покажува суштината, 
дека ниеден човек не е „остров сам за себе“ што би 
рекол Џон Дан и дека традицијата на една култура 
е традиција на целото човештво. 

„Бура“

„Бура“

„Рацин“

„Рацин“



С М Е Ј  С Е  И  О С М Е Л И  С Е ! 17

„Рацин“, драматург Сашо Димоски, во 
режија на Дејан Пројковски, продукција 

на Народен театар „Јордан Хаџи 
Константинов-Џинот“ − Велес

Во македонската уметност и култура една од 
најдраматичните, но и најтрауматични епизоди е 
онаа на познатиот македонски поет и писател Кочо 
Рацин (1908-1943). Се разбира дека таа драматич-
на историска судбина треба и мора да се покаже на 
театарската сцена. Во оваа визија на Сашо Димоски, 
преку комплексната режија на Дејан Пројковски, 
Рацин е прикажан низ клучните топоси на неговото 
творештво. И поетско, и писателско, и есеистич-
ко, и тоа низ визурата на неговиот храбар однос и 
кон сопствената земја и кон сопствените соборци. 
Најсилното оружје на претставата е музиката на 
Сашко Костов, чија мултиинструментална визија на 
лиричниот комплексен свет на Рацин покажува на 
најтеатарски начин како одлично ја гради визијата 
на режисерот. Нишките на претставата се исткаени 
преку музиката, сликовитоста и симболичноста на 
Рациновиот свет и ефективната, гласна и експре-
сивна актерска игра. Суштината на претставата е 
магичноста на сцената која суптилниот ракопис на 
Рацин го позиционира во однос на личната човечка 
судбина.

7

„Рацин“

„Рацин“

8 „Сите прекрасни нешта“ според 
монодрамата на Данкан Мекмилан 

од Ана Ристоска-Трпеноска, во режија на Нела 
Витошевиќ, продукција на Народен театар − Штип

Во оваа селекција, во која доминира односот на чо-
векот наспроти општеството, оваа претстава го пока-
жува резултатот на недоволната грижа на истото тоа 
општество кон истиот тој човек. Работена според мош-
не популарната монодрама на Данкан Мекмилан, но 
напишана од Ана Ристоска-Трпеноска, оваа претстава 
во режија на Нела Витошевиќ покажува една чиста, 
суптилна, емотивно моќна и растреперена човечка 
реакција на борбата поврзана со менталното здравје 
и како низ перспективата на едно дете, подоцна еден 
млад човек, може и треба отворено да се зборува за 
сите работи за кои свесно или несвесно одлучуваме 
да молчиме. Актерите на Народниот театар од Штип 
покажуваат како кога се водени од креативниот ре-
жисерски ракопис на Нела Витошевиќ, може да кре-
ираат претстава која е прецизна и непосредна, моќна, 
а сепак толку суптилна. Оваа претстава не го остава 
гледачот рамнодушен, а истовремено има и своја 
општествена функција да нѐ натера да зборуваме за 
сите прекрасни нешта, но и за оние помалку прекрас-
ните за кои малкумина сакаат да зборуваат. Претста-
вата покажува како на еден едноставен начин се раѓа 
театарски силна слика, особено кога темата е толку 
важна и потребна за нашето општество. 

„Сите прекрасни нешта“

„Сите прекрасни нешта“

„Пар-распар“

9 „Пар-распар“ од Нил Сајмон,  
во режија на Нина Николиќ,  

продукција на Театар Комедија − Скопје

Нил Сајмон е познато и релевантно име на 
светскиот театар. Неговите драми секогаш во сре-
диштето ја ставаат ранливата страна на човечките 
карактери низ една храбра и комична визура, во 
која сите навидум непоставени прашања се ди-
ректно одговорени. Во оваа продукција на Театар 
Комедија, преку креативната режисерска ненамет-
лива креација на Нина Николиќ, се гради светот 
на двајцата свежо разведени пријатели, низ чија 
перспектива ги гледаме сите можни и неможни 
ситуации на еден човек во актуелното општество. 

„Пар-распар“ е една од оние комедии во кои на па-
метен начин, преку играта на актерите и нивните 
ситуации, се развива цела една мрежа на смели и 
отворени прикази на тоа дека вистината никогаш 
не е една и единствена и дека во сложеното се-
којдневие секој од нас има право на свое гледање 
на состојбите во кои се наоѓаме. Двете спротивста-
вени карактерни фигури на Оскар и Феликс, поста-
вени во ситуација во која и двајцата се снаоѓаат 
на свој начин, градат мрежа на односи меѓу сите 
ликови, истовремено гласно и јасно преку јазикот 
на комиката ја кажуваат личната и општествена ви-
стина. Режијата во оваа претстава покажува како 
се игра еден денес класик на Бродвејската сцена, 
притоа водејќи сметка за сите драматуршки важни 
релации.

„Пар-распар“

„Пар-распар“

Независна продукција

„Вампири“ − театарска минијатура 
за вампирите во театарот, во режија на 

Милош Б. Андоновски, продукција на 
„Театар за сите“ − Скопје

	

Според она што можеше да биде видено во по-
следните две години на македонските театарски 
сцени, и институционални и вонинституционални, 
најсмелата и најдиректна со коментар е претстава-
та „Вампири“. „Вампири“ е претстава од театарот за 
театарот. „Вампири“ е претстава коментар и сери-
озна критика. Милош Б. Андоновски заедно со ак-
терките Ангела Стојановска, Марина Поп Панкова 
и Филарета Атанасова гласно и јасно ги покажува 
темните петна на современата театарска состојба. 
Оваа претстава мошне ефективно и моќно, во свои-
те осумнаесет минути, ги прикажува отворено сите 
аномалии на театарскиот систем низ една навидум 
комична и иронична нота, давајќи силен коментар 
и посредно и непосредно. Ова е претстава која тре-
ба да се игра секогаш и секаде.

1

„Вампири“

„Вампири“

2 „Сите најубави нешта“ според Данкан 
Мекмилан, во режија на Дејан Пројковски, 

изведба Игор Ангелов,  
продукција на „ОХО продукција“

Оваа театарска сезона интересот на македон-
ските театарски уметници е насочен кон ова мош-
не популарно дело на Данкан Мекмилан. Актерот 
Игор Ангелов, во режија на Дејан Пројковски, ја 
гради својата монодрама во интерактивен однос со 
публиката. Тој отворено и директно ги кажува глав-
ните прашања во однос на менталното здравје во 
корелација со листата со најубавите нешта за еден 
човек. Тоа е направено на еден активен пристап и 
поставувајќи и дел од гледачите во директна рела-
ција зашто за ваквите тешки теми поврзани со мен-
талното здравје единствено и само така може да 
се реагира. Театарот секогаш реагира на одредена 
општествена ситуација. Во тоа е и една од неговите 
суштини. Во оваа претстава, благодарение на дра-
мата на Мекмилан, за болните теми се разговара 
отворено и преку смелите, но и смешните делови 
на текстот. Мошне моќна монодрама која и тоа како 
треба да се игра и комуницира со публиката.

„Сите најубави нешта“„Сите најубави нешта“

3 „Казабалкан“ од Горан Стефановски, во 
режија на Дамјан Костовски, продукција 

на Здружение за развој на театарска 
продукција „Оска“ − Скопје

Драмата „Казабалкан“ на Горан Стефановски, во 
режија на Костовски, покажува како индивидуата 
во општествено нестабилно време може и (не) тре-
ба да реагира. Како и во повеќето драми на Горан 
Стефановски, и овде човечката приказна од лич-
на станува колективна, коментарот или критиката 
на општеството станува коментар или критика на 
индивидуата. Поставена е во непосредна близи-
на на гледачите, со цел сведочењето на секој од 
карактерите да биде директно и емотивно силно. 
Во режијата на Костовски може да препознаеме 
познавање не само на актерските потенцијали на 
неговиот ансамбл, туку и градење на односот кон 
општествената стварност. Оваа претстава создава 
слика на едно општество кое одамна требало да 
не постои, но упорно се држи на своите аномалии. 

„Казабалкан“, иако е напишана за една мината вој-
на, денес може да се актуализира во однос на сите 
општествени непогоди.

„Казабалкан“

„Казабалкан“

4 „Ла Магбет“ според Шекспир, во 
режија на Шенај Мандак, во изведба на 

Хакан Даци, продукција на „Хибрид“ − 
Скопје

Авангардно и исклучително сценско впечатливо 
е ова читање на класикот на Шекспир. Злото нема 
ниту род ниту пол, а она што кај Шекспир е поста-
вено во релацијата Макбет − Леди Макбет, овде е 
споено во еден лик. Низ постепеното градење на 
приказната, и тоа преку трансформацијата на акте-
рот Даци од еден во друг лик, може да се следи зо-
што е направена оваа одлука. Односот на индиви-
дуата и нејзината одговорност за постапките пред 
општеството треба да биде покажан на ваков на-
чин. Интригите, надворешните борби, внатрешните 
конфликти се перформативно, низ неколку актер-
ски техники, прикажани пред публиката во нејзи-
на непосредна близина. Публиката станува сведок 
на комплексниот и вечен конфликт меѓу доброто и 
злото.

„Ла Магбет“

„Ла Магбет“

ПРИЛЕП ВО ФОКУС
Прилеп во фокус

Како е да се стави еден град во фокус? И тоа 
еден град од позиција на место кое „родило“ голем 
број театарски уметници. И не само театарски. Како 
е да се направи еден град да биде град театар. Она 
што денес изгледа како сосема реална и возможна 
идеја не би било можно без нашите претходници. 
Прилеп ѝ дал на Македонија голем број уметници, 
просветители, професори… Прилеп ги втемелил 
на некаков начин и јазикот и дел од културата во 
Македонија. Затоа сметаме дека треба да го поста-
виме во фокус, за да покажеме како фестивал 
неколку важни одлики на театарската уметност 
што почнала овде.

Македонскиот театарски фестивал „Војдан 
Чернодрински“ − Прилеп речиси шеесет години 
на македонската култура ѝ го дава најдоброто 
од македонскиот театар. Наместо досегашната 
платформа „Автор во фокус“, во која го славевме 
опусот на еден значаен автор за македонскиот 
театар (Коле Чашуле на 57. МТФ „Војдан Черно-
дрински“ и Горан Стефановски минатата година), 
во контекст на случувањата со театарските сцени 
низ Прилеп, сметаме дека како фестивал може 
да придонесеме само на креативен и конструк-
тивен начин. За таа цел, создадовме „Музеј во 
движење“ или „Прилеп во фокус“, поточно ќе ги 
презентираме придонесот и влијанието на тројца (и 
не само на тие тројца) мошне значајни театарски 
уметници од Прилеп. Изложбата ќе ја поставиме 
кај пријателите на фестивалот и ќе се потсетиме на 

ПРИЛЕП ВО ФОКУС
огромното влијание што тие го имаат направено и 
начинот на кој го имаат обележано Прилеп низ сите 
овие театарски години. Сакаме ова да биде дел од 
постојаната активност на фестивалот, која не би се 
ограничила само на деновите кога фестивалот е 
најактивен, во јуни секоја година, туку треба да биде 
активност што ќе се случува постојано, во текот на 
целата година. Станува збор за актерот и долго-
годишен директор на нашиот фестивал − Кирил 
Ристоски, актерот Благоја Спиркоски Џумерко 
и драмскиот автор и писател Благоја Ристески 
Платнар. Во контекст на нашето мото „Смеј се и 
осмели се“, овие тројца театарски уметници од 
Прилеп и се/нѐ смееја и се/нѐ осмелија да созда-
ваме уште подобар театар.

Веќе трета година со ред МТФ „Војдан Черно-
дрински“ ја развива програмата „Пријатели на 
фестивалот“ поставувајќи повеќе јавни и угости-
телски објекти како дел од мрежата на фестивалот. 
Од оваа година пријателите на фестивалот ќе бидат 
и местото каде што ќе биде поставен овој „Музеј 
во движење“. Идејата е да се мапираат главните 
места преку приказната на овие автори и нивните 
современици, преку видео, фото и наративен дел, 
поточно секој посетител да го искуси на сценско-из-
ведувачки и аудио-визуелен начин значењето на 
Прилеп во однос на македонскиот театар. Посети-
телите на фестивалот ќе имаат ретка можност да 
ја сведочат приказната за значајните театарски 
уметници во движење, поточно одејќи од едно во 
друго место, да бидат сведоци на артефактите што 
треба да ги чуваме во нашата колективна меморија.

Благоја Спиркоски-
Џумерко (1946-2015) 

е еден од најпрепознатливите актери од Прилеп, 
чие име останува и до ден-денес длабоко врежано 
во сеќавањето на публиката која имаше чест да 
го гледа. Со својот специфичен хумор и топлина, 
тој остави неизбришлива трага во македонскиот 
театар. Над четири децении (од 1966) беше дел од 
ансамблот на Народниот театар во Прилеп, каде 
што оствари низа незаборавни улоги, особено во 
делата на македонските автори како Ристо Крле, 
Благоја Ристески-Платнар, Коле Чашуле и други. 
Меѓу неговите највпечатливи улоги се вбројуваат: 
Митре во „Парите се отепувачка“ (1992), Коста 
Саруфте во истоимената пиеса на Блаже Алексоски 
(1996), Вуле во „Клаустрофобична комедија“ (1988), 
Јонче во „Градскиот саат“ (2000) и улогата која му 
ја донесе и наградата за најдобар актер на 20. МТФ 

„Војдан Чернодрински“ − Итар Пејо-Мариовецот во 
„Солунски патрдии“ (1985).

Во неговиот богат филмски и телевизиски 
опус се вбројуваат повеќе од 40 филма, меѓу кои 

„Македонскиот дел од пеколот“, „Пред дождот“, 
„Прашина“, „Како убив светец“, „Сенки“ и многу-
бројни ТВ-серии: „Итар Пејо“, „Солунски патрдии“, 

„Збогум, Румелија“, „Наше маало“ и други.

Добитник е на значајни награди, меѓу кои: награ-
дата „Ристо Шишков“ за најдобро актерско оства-
рување (2010), „Петре Прличко“ (2006), награда 
за животно дело „3 Ноември“ на Град Прилеп, две 
награди на МТФ „Војдан Чернодрински“ – за најдо-
бар актер (1985) и за епизодна улога (2000), како и 
наградата за животно дело на истото фестивалско 
издание во 2011 година.

Џумерко останува запаметен како актер кој 
секоја улога ја оживуваше со енергија, искреност и 
природен комичен сензибилитет.

Кирил Ристоски 
(1948-2011) 

беше исклучителен по својот актерски потен-
цијал, маркантна сценичност и сериозна професи-
онална посветеност и на театарот и на едукацијата. 
Уште како средношколец бил вљубеник во теата-
рот и редовно ги гледал претставите на Народниот 
театар во Прилеп, за на свои 18 години да стане 
и дел од неговиот актерски тим. Во 1973 година 
Ристоски го напушта театарот и се запишува на 
Отсекот за драмски актери на тогашната Музичка 
академија во Скопје. Дипломира во 1978 година 
под менторство на професорот Илија Милчин. По 
дипломирањето се враќа во театарот во Прилеп, 
каде што го остварува својот прв голем професи-
онален успех со улогата на Актерот во претставата 

„Мангите пијат чај“ во режија на Ацо Алексов, за која 
ја добива и својата прва награда на фестивалот 

„Војдан Чернодрински“. Набрзо потоа му се приклу-
чува на ансамблот на Македонскиот народен 
театар, каде што останува следните десет години 
(1978-1988). 

Покрај работата во театарот, тој има значаен 
придонес и во македонската филмска и ТВ-про-
дукција. Во неговата филмографија се вбројуваат: 

„Црвениот коњ“, „Лет во место“, „Пред дождот“, 
„Тетовирање“, а незаборавен е и како Ловецот во 
детската ТВ-серија „Бушава азбука“. Во својата 
кариера оствари 26 филмски и телевизиски улоги, 
а сними и повеќе од 200 радиодрами. 

Од 1988 година Кирил Ристоски е и профе-
сор по актерска игра на Факултетот за драмски 
уметности, а останува запаметен и како уметнички 
директор на Македонскиот театарски фестивал 

„Војдан Чернодрински“ (1997-2007). Оствари многу 
впечатливи улоги на театарската сцена меѓу кои се 
издвојуваат: Дон Кихот во истоимената претстава 
во режија на Владо Цветановски (2011), Спиро Црне 
во истоимената претстава во режија на Влади-
мир Милчин (1989) за која ја добива наградата за 
најдобро актерско остварување на МТФ „Војдан 
Чернодрински“, Арсениј во истоимената претстава 

во режија на Владимир Милчин (1994), за која исто 
така е награден на МТФ „Војдан Чернодрински“. 
Добитник е и на наградите: „13 Ноември“ (1986), 
наградата на Град Прилеп „3 Ноември“ за животно 
дело (2002) и наградата на Македонскиот театар-
ски фестивал „Војдан Чернодрински“ за животно 
дело (2012, постхумно).

Благоја Ристески-
Платнар (1949-2004) 

е автор кој со својот специфичен драмски јазик 
и естетика останува да биде една од најавтентич-
ните фигури во македонската драматика. Роден 
е во Прилеп, на 5 март 1949 година, каде што го 
поминува најголемиот дел од својот животен и 
творечки пат. Студираше Јужнословенски книжев-
ности на Филозофскиот факултет во Скопје, а 
дипломира во 1975 година. Беше директор на 
Домот за култура „Марко Цепенков“ во Прилеп, 
како и долгогодишен главен и одговорен уредник 
на списанието за литература и уметност „Стремеж“ 
и македонското издание на списанието за култура 

„Lettre International“. Неговата јавна дејност ја 
надополнуваа ангажманот како колумнист (над 200 
колумни за „Дневник“), членството во Управниот 
одбор на Фондацијата „Институт Отворено Опште-
ство – Македонија“ (1992-1996) и претседател-
ството на собранието на невладината организација 

„Центар за мултикултурно разбирање и соработка“ 
(1998-2001). Во истиот период беше претседател 
и на Независното друштво на писатели (Скопје). 
Беше предавач и модератор на проектите „Школа 
за демократија“, „Мостови на соработка“, „Тренинг 
за млади новинари“ и „Трибина 7“.

Како драмски автор, Платнар се истакнува со 
сопствен, препознатлив драмски израз. Неговите 
текстови се пишувани со архаизиран, често стиху-
ван јазик, со изразена мелодика и поетска струк-
тура. Тој создава свои естетски и смисловни 
светови, во кои ги обработува темите од македон-
ската историја, митологија и современо опште-
ство на уникатен начин. Меѓу неговите најпознати 
драми се: „Carcinoma mamae“ (1982), „Спиро Црне“ 

(1989), „Арсениј“ (1993), „Ибро јаране“ (1994), „Летни 
Силјане“ (1994), „Лепа Ангелина“ (1995) и „Венко“ 
(1998). За дел од нив добил и значајни признанија, 
меѓу кои и наградата за најдобар драмски текст на 
фестивалот „Војдан Чернодрински“ за „Спиро Црне“ 
и „Лепа Ангелина“.

8.6.2025 г.
21:00 Саат-кула
Отворање на Музејот во движење:  
Прилеп во фокус

(Монологот на Арсениј во изведба  
на актерот Игор Трпчески)

Кафе-бар „Чоше“ − заеднички фотографии: 
Благоја Ристески-Платнар, Благоја 
Спиркоски-Џумерко и Кирил Ристоски и 
проекција на претставата „Арсениј“.

„Брос бургер“ −  проекција на претставата 
„Колобан“.

„Аура“ −  фотографии и експонати во 
затворена витрина и проекција на 
претставата „Колобан“.

„Тротоар“ −  проекција на претставата „Спиро 
Црне“ и фотографии од Кирил Ристоски  −  
дигитална проекција.

„Лувр“ −  семејни фотографии на сите 
вклучени во „Прилеп во фокус“.

Кино „Мис Стон“ −  проекција на 
документарните филмови на Платнар.

Градска библиотека „Борка Талески“ 
−  Прилеп  − целата збирка артефакти на 
Платнар (затворање на кругот на движење).

1

2
3

4

5
6
7

ЖИРИ

НЕЛА ОТАШЕВИЌ
− продуцент. Веќе долги 
години ја извршува проду-
центската функција за најваж-
ната театарска институција 
во Црна Гора − Црногор-
ско народно позориште. Во 
текот на нејзиниот ангаж-
ман во националниот театар 
реализирала повеќе од 20 

претстави на реномирани домашни, регионални 
и европски режисери, меѓу кои се вбројуваат: 
Дејан Пројковски, Егон Савин, Александар Морфов, 
Ивица Кунчевиќ, Јагош Марковиќ, Вито Тауфер, 
Вељко Миќуновиќ, Дино Мустафиќ, Ана Вукотиќ, 
Мирко Радоњиќ и многу други. Нејзините продук-
ции се истакнуваат не само по уметничкиот квали-
тет, туку и по многубројните награди и признанија 
во различни категории. За исклучителните резул-
тати во работата, Нела Оташевиќ е добитничка на 
три награди од Црногорско народно позориште, и 
тоа во 2016, 2021 и 2022 година. Покрај театарската 
продукција, значаен дел од нејзината кариера 
опфаќа реализацијата на програми и проекти во 
современите културни и медиумски области, со 
што дополнително придонесува за развојот и 
промоцијата на уметничката сцена.

ЛИЛИЈА АБАЏИЕВА 

− театарска режисерка и 
педагог. Родена е во Софија, 
во 1966 година. Во 1998 
година магистрирала режија 
на Националната акаде-
мија за театарска и филмска 
уметност „Крсто Сарафов“ 
НАТФИЗ. Покрај работата 
како режисерка, Лилија 

Абаџиева е активна и во областа на театарската 
едукација како асистент на проф. Азарјан, со кого 
заедно водат класа по режија на НАТФИЗ. На бугар-
ската театарска сцена режирала над 50 претстави, 
а нејзините претстави биле и дел од програмите на 
големи светски театарски фестивали во Италија, 
Русија, Германија, Полска, САД итн. Од 2010 година 
е дел од уметничкиот совет на Народниот театар 

„Иван Вазов“. Во театарската сезона 2016/2017 
работи и во МНТ − Скопје и режира две од нејзи-
ните најдобри претстави: „Цимбелин“ и „Франкен-
штајн#Алхемија на животот“.  

Меѓу нејзините постановки се издвојуваат: 
„Записи од подземјето“ од Достоевски, „Страдањата 
на младиот Вертер“ од Гете, „Отело“ од Шекспир, 

„Галеб“ од Чехов, „Ревизор“ од Гогољ и многу други. 
Нејзините режисерски постановки најмногу се 
темелат врз класичните драмски текстови и нивниот 
нов препрочит. Добитник е на многу награди и 
признанија, меѓу кои: Награда на Министерството 
за култура за придонес во развојот на бугар-
ската култура, награда „Indy Award“ на независ-
ните критичари од „Индепендент“ и „Лос Анџелес 
тајмс“ за режијата на американската постановка на 

„Мерка за мерка“ од Шекспир, награда за најдобра 
претстава во целост и најдобра режија за руската 
постановка на „Ромео и Јулија“ (МХАТ, Москва) на 
Интернационалниот театарски фестивал во Каиро, 
како и награда за најдобра претстава и режија 
на Berliner Festspiele за „Страдањата на младиот 
Вертер“.

ИВАН МЕДЕНИЦА 
− театролог и универзитет-
ски професор. Дипломирал 
во 1995 година на Факулте-
тот за драмски уметности во 
Белград, а магистрирал на 
Катедрата за театрологија во 
2002 година. Докторирал во 
2006 година на тема „Актуа-
лизацијата и деконструк-

цијата како модели на режисерско толкување на 
драмските класици“. Од 2008 година е член на 
Извршниот одбор на Меѓународната асоцијација на 
театарски критичари (IATC), а во периодот од 2014 
до 2022 година ја извршува функцијата директор на 
конференциите. Бил и претседател на национал-
ната секција на IATC – Здружението на театарски 
критичари и театролози на Србија.

Покрај научната и педагошката работа, 
Меденица активно се занимава и со театарска 
критика. Добитник е на „Стериина награда“ за 
најдобра театарска критика во 1999, 2001, 2004, 
2008, 2011 и 2017 година, како и на наградата 

„Златно перо“ за најдобра критика за претстава од 
фестивалот БИТЕФ (2008). Автор е и на проектот 

„Критичарски карван“, чија цел е редовна критичка 
евалуација на театарската продукција во помалите 
средини. Во периодот од 2001 до 2012 година бил 
уредник на списанието „Театрон“, кое во текот 
на неговиот мандат добива престижна меѓуна-
родна награда од фестивалот „Стериино позорје“, 
Нови Сад. Од 2003 до 2007 година бил селектор 
и уметнички директор на „Стериино позорје“. Во 
октомври 2015 година е именуван за уметнички 
директор на БИТЕФ. Според изборот на домашните 
медиуми, 51. издание на фестивалот било оценето 
како најуспешно во последната деценија, а госту-
вањето на претставата „Олимп“ на Јан Фабр било 
прогласено за културен настан на годината. По 
тој повод, неделникот „Време“ го прогласува Иван 
Меденица за личност на годината во 2017 година. 
Истата година е избран за член на жирито кое ја 
доделува највисоката европска театарска награда 

„Premio Europa“, а Франција му го доделува високото 
одликување − Витез од редот на уметностите и 
книжевноста.



/ / /  5 9 . М Т Ф34

ПРО
ГРА

МАПР
ОГР

АМ
А



С М Е Ј  С Е  И  О С М Е Л И  С Е ! 35

ПРО
ГРА

МА
6.6.2025 (петок)

20:00 НУЦК „Марко Цепенков“
Свечено отворање на 59. МТФ 
„Војдан Чернодрински“ − Прилеп

12 
НУ МАКЕДОНСКИ НАРОДЕН 
ТЕАТАР − СКОПЈЕ
Времетраење: 90 минути
Претставата е наменета за 
возрасна категорија 16+

7.6.2025 (сабота)

10:00 Саат-кулата
Детска зона
(поддржана од „Чекор по чекор“ и 
„Јавен простор“ − Прилеп)

11.00 Кино „Мис Стон“
Драмолетање

12:00 НУЦК „Марко Цепенков“ 
(фоаје)
Разговори на тркалезна маса

18:00 Отворање на изложба 
Христо Бојаџиев/Владо Ѓорески - 
Театарски плакати и каталози  
 
19:00 НУЦК „Марко Цепенков“
ЦРНО СЕМЕ
НУ НАРОДЕН ТЕАТАР −  БИТОЛА
Времетраење: 110 минути 

21:00 Галерија
СИТЕ НАЈУБАВИ НЕШТА
„ОХО продукција“ − Скопје
Времетраење: 75 минути

8.6.2025 (недела)

10:00 Саат-кулата
Детска зона
(поддржана од „Чекор по чекор“ и „Јавен простор“ 
− Прилеп)

11.00 Кино „Мис Стон“
Драмолетање

12:00 НУЦК „Марко Цепенков“ (фоаје)
Разговори на тркалезна маса 
 
13:00 НУЦК „Марко Цепенков“ (фоаје)
Промоција на театарска и театролошка 
литература

17-19:00 Кино „Мис Стон“
Проекција на документарните филмови на Благоја 
Ристески-Платнар

19:00 НУЦК „Марко Цепенков“
СИТЕ ПРЕКРАСНИ НЕШТА
НУЦК „АЦО ШОПОВ“ − ШТИП
Времетраење: 80 минути

21:00 Саат-кулата
Отворање на Музејот во движење
ПРИЛЕП ВО ФОКУС

9.6.2025 (понеделник)

10:00 Саат-кулата
Детска зона
(поддржана од „Чекор по чекор“ и „Јавен простор“ 
− Прилеп)

11:00 НУЦК „Марко Цепенков“ (фоаје)
Промоција на наградите на „Еуродрам“



С М Е Ј  С Е  И  О С М Е Л И  С Е ! 37

12:00 НУЦК „Марко Цепенков“ (фоаје)
Разговори на тркалезна маса

19:00 НУЦК „Марко Цепенков“
РИЧАРД ТРЕТИ
НУ Албански театар − Скопје
Времетраење: 180 минути со една пауза

10.6.2025 (вторник)

10:00 Саат-кулата
Детска зона
(поддржана од „Чекор по чекор“ и  
„Јавен простор“ − Прилеп)

11:00 НУЦК „Марко Цепенков“ (фоаје)
Промоција на театарска и театролошка 
литература

12:00 НУЦК „Марко Цепенков“ (фоаје)
Разговори на тркалезна маса

19:00 НУЦК „Марко Цепенков“
ПАРОВИ
ДРАМСКИ ТЕАТАР − СКОПЈЕ
Времетраење: 90 минути

20:00 Кафе-бар „Тротоар”
ЛА МАКБЕТ
„Хибрид продукција“ − Скопје
Времетраење: 40 минути

22:30 НУЦК „Марко Цепенков“
БУРА
НУЦК „МАРКО ЦЕПЕНКОВ“
ТЕАТАР „ВОЈДАН ЧЕРНОДРИНСКИ“ − ПРИЛЕП
Времетраење: 80 минути

11.6.2025 (среда)

10:00 Саат-кулата
Детска зона
(поддржана од „Чекор по чекор“ и  
„Јавен простор“ − Прилеп)

12:00 НУЦК „Марко Цепенков“ (фоаје)
Разговори на тркалезна маса

19:00 НУЦК „Марко Цепенков“
РАЦИН
НУ НТ „Јордан Хаџи Константинов-Џинот“ − Велес
Времетраење: 100 минути

21:30 Кино „Мис Стон“
ВАМПИРИ
„Театар за сите“ − Скопје
Времетраење: 17 минути

23:59 НУЦК „Марко Цепенков“
ТУКА ЌЕ НИ БИДЕ КРАЈОТ
Факултет за драмски уметности − Скопје
Времетраење: 90 минути

12.6.2025 (четврток)

10:00 Саат-кулата
Детска зона
(поддржана од „Чекор по чекор“ и  
„Јавен простор“ − Прилеп)

12:00 НУЦК „Марко Цепенков“ (фоаје)
Разговори на тркалезна маса

18:00 НУЦК „Марко Цепенков“
ПАР РАСПАР
НУ ТЕАТАР „КОМЕДИЈА“ − СКОПЈЕ
Времетраење: 120 минути



С М Е Ј  С Е  И  О С М Е Л И  С Е ! 39

21:00 НУЦК „Марко Цепенков“ (105)
СЛЕПЦИ
НУ Турски театар − Скопје
Времетраење: 130 минути

22:00 Гастробар „Монарка“
КАЗАБАЛКАН
Здружение за развој на театарска продукција 
„Оска“ − Скопје
Времетраење: 90 минути

23:00 НУЦК „Марко Цепенков“ (фоаје)
Разговори на тркалезна маса

13.6.2025 (петок)

12:00 НУЦК „Марко Цепенков“ (фоаје)
ПРЕС-КОНФЕРЕНЦИЈА

20:00 НУЦК „Марко Цепенков“
Свечено затворање на фестивалот и 
доделување на наградите
ВИСТИНАТА
НУ ТЕАТАР „КОМЕДИЈА“ − СКОПЈЕ
Времетраење: 90 минути



/ / /  5 9 . М Т Ф40

ОФ
ИЦ

ИJ
АЛ

НА
 

СЕ
ЛЕ

КЦ
ИJ

А



С М Е Ј  С Е  И  О С М Е Л И  С Е ! 41

НУ МАКЕДОНСКИ 
НАРОДЕН ТЕАТАР − 
СКОПЈЕ
12
АВТОР:
РЕЏИНАЛД РОУЗ

Режија: Синиша Евтимов
Асистент на режија: Борјан Стојков
Сценограф: Мартин Манев
Костимограф: Александар Ношпал
Асистент на костимографот: Никола Булески
Извршен продуцент: Виктор Рубен
Музика: ПМГ Колектив

Играат: 
Ѓорѓи Јолевски
Гораст Цветковски
Тони Михајловски
Никола Ристановски
Благој Веселинов
Александар Микиќ
Игор Џамбазов
Јордан Симонов
Сенко Велинов/Нино Леви
Оливер Митковски
Владо Јовановски
Сашко Коцев

Техничка екипа:
инспициент: Саво Ивановски; суфлер: Тања 
Ивановска; лектор на текстот и на програмскиот 
каталог: Тодорка Балова; раководител на 
маркетинг: Сандра Стојмирова; раководител 
на финансии: Кристина Ацковска; технички 
раководител: Гунтер Кубе; координатори на 
техничките служби: Ивица Урдаревиќ и Југослав 
Ацески; фотограф: Кире Галевски; уредници на 
програмскиот каталог: Мила Анѓелковиќ и Ивана 
Јарчевска; дизајнер на плакатот и програмскиот 
каталог: Сара Митова; инженер на светло: 

Даниела Атанасова; дизајнери на светло: Мартин 
Манев и Дарко Младеновски; техничар за светло: 
Горјан Темелкоски; дизајнер на звук и тон-мајстор: 
Стефан Михајловски; манипулант на долен погон: 
Васко Бојаџиски; реквизитер: Соња Крстевска; 
гардеробери: Скендер Бериша, Валентина 
Чонкова и Елизабета Стамчевска; шминкери и 
фризери: Бранка Пљачковска и Моника Вучковиќ; 
декоратери: Васил Мешковски, Дејан Стамчевски, 
Неџат Асан, Бурхан Муареми, Мартин Китановски, 
Ибрахим Рамановски, Нерхан Османовски, 
Хусеин Халили, Зекирија Алим и Дурмиш Сефер; 
изведувачи на сценографија: Татјана Христоска 
(раководител на работилница), Ангел Петровски 
(вајар), Дарко Дуковски (вајар), Зоран Миновски 
(бравар) и Илија Николовски (столар).

Времетраење: 90 минути
Претставата е наменета за возрасна категорија 
16+
Датум на премиера: 20 ноември 2024 година

Живееме во лудa доба. Нонстоп. Имаме високо 
мислење за себе и за околината, но во суштина 
сме небитни. Времето немилосрдно нѐ гази, 
историјата револвира во неверојатно совршен 
круг, а ние, намерно или ненамерно, иако многу 
добро ја знаеме траекторијата, забораваме да 
научиме што било од искуството. Како последица, 
цивилизациски девалвираме. Забораваме зошто 
сме овде. Или можеби никогаш вистински не 
дознавме. Оправданија и олеснителни околности 
ни се омилени орудија. Покажување со прст, 
омилен тренинг на цивилизацијата. Огледалото 
не постои за рефлексија на сопствените постапки, 
туку само како средство за задоволување ниски 
страсти и суета. Во слободно време, од удобноста 
на нашите домови, се бориме и за правда, 
еднаквост и за слобода. А слободата е болест, 
пријатели. Вирус. Комфорна зона. Од таа позиција 
креираме лажна иднина, празни приказни за 
нашите деца. Претставата „12“ е декларација на 
нашата неспособност. Некомпетентност! Само 
бледа опција, сред духовна корупција. Дали сме 
тука само да ја раскажеме нашата приказна? 

Имам свои сомнежи. Колку чини човечкиот 
живот? Верувам во волјата да се преживее. Но не 
и во истребување. Дали вербата е доволна. Дали 
воопшто може да веруваме? И кому? Можеби и не 
сме толку битни. Може да нѐ снема за миг. Бесот 
е блуткаво недоразбирање. Мост кон островот 
на изневерени очекувања. Претставата „12“ е 
предговор за сите наши потфрлања.
  
Синиша Евтимов

НУ НАРОДЕН ТЕАТАР − 
БИТОЛА
ЦРНО СЕМЕ
АВТОР: ТАШКО 
ГЕОРГИЕВСКИ

 
Режија: Андреј Цветановски
Драматизација: Јелена Цветановска
Сценограф: Сергеј Светозарев
Костимограф: Благој Мицевски
Сценски движења: Дамјан Цветановски
Музика: Димитар Андоновски
Дизајн на светло: Никола Ѓоргиевски
Дизајн на звук: Александар Димовски

Играат:
Мартин Мирчевски − Доне Совичанов
Огнен Дранговски − Христо Согламов
Васко Мавровски − Парис
Никола Стефанов − Марко Кизовски
Петар Спировски − Грчето Нико
Никола Пројчевски − Димо
Хари Михајловски − Ѓорѓи
Александар Стефановски − Јане
Петар Горко − Капетан Скалумбакис
Борче Ѓаковски − Потпоручник Маки
Живко Борисовски − Наредник

Марија Цветановска − Ангелина
Александар Димитровски − Коле Крокаровски
Александар Копања − Офицер
Давид Балтовски − Грчки војник
Филип Стефановски−- Грчки војник
Виктор Крстевски − Грчки војник
Александар Ѓоргиовски − Грчки војник

Техничка екипа:
Игор Мицевски, светло-мајстор − Горан 
Петровски, инспициент − Димитар Михајловски, 
суфлер − Мирјана Христовска, Петар Трајчевски, 
Цветан Јовановски, Пеце Босилковски, Ѓорѓи 
Крнчев, Иле Мангелов, Александар Сотировски, 
Николче Думевски, Златко Ѓоргиевски, Николче 
Котевски, Лилјана Китановска, Стефанија 
Илиевски, Владимир Переловски, Александар 
Митровски, Сашо Илковски.

Времетраење: 110 минути
Датум на премиера: 16 април 2025

Темата на „Црно семе“ е голема, особено за 
историјата на Македонецот од Егејска Македонија. 
Но таа е релевантна и за сите други приказни 
за луѓето што завршиле на слични места како 
островите кои се користеле како концентрациони 
кампови. Големината на темата е универзална, и 
дека секој мал народ има слична судбина во однос 
на непризнавањето на потребата да се чувствува 
како свој. Преку занимавањето со прашањето 
дали треба да се издржи и да се остане свој и 
покрај сите притисоци, мислам дека направивме 
претстава која зборува за индивидуалното 
страдање и начинот на кој секој еден човек го 
носи крстот, и како се бори со тоа да остане свој, 
но и што е она што го крепи да издржи, бидејќи 
„Мислата е посилна од сè“!

НУЦК „АЦО ШОПОВ“ − 
ШТИП
СИТЕ ПРЕКРАСНИ 
НЕШТА
АВТОР: 
АНА РИСТОСКА-
ТРПЕНОСКА 
(СПОРЕД МОНОДРАМАТА НА ДАНКАН 
МЕКМИЛАН)

Режија: Нела Витошевиќ
Сценограф: Васил Христов
Костимограф: Моника Гачева 
Избор на музика: Нела Витошевиќ 
Дизајн на плакат: Дамјан Момировски 

Играат:
Ефтим Трајчов Ѓаурски
Стефанија Митовска
Марија Минчева Андонов
Милорад Ангелов
Анѓелка Нашкова
Никола Кузелов
Ава Хусеини

Клавир − Јована Гркова
Виолончело − Максим Нисев

Техничка екипа:
суфлер: Лида Рогожарева; светло: Методи Саздов, 
Ристе Стојановски и Владимир Љубосављевиќ; 
тон-мајстор: Димитар Влахов; гардеробер: 
Анита Несторова; декоратери: Горги Чапов, Тоше 
Зафиров и Александар Талевски.

Времетраење: 80 минути
Датум на премиера: 11 јуни 2024

„Сите прекрасни нешта“ е драма создадена по 
мотиви на истоимената кратка драмска форма на 
Данкан Мекмилан. Во оваа новосоздадена драма, 

главниот лик, некогаш дете, сега 35-годишен 
човек, низ сеќавања го реконструира и оживува 
минатото како топла семејна приказна која 
балансира меѓу сите оние работи што го прават 
животот тежок, но и сите прекрасни нешта за 
кои вреди да се живее. Приказна за љубовта и 
загубата на најблиските луѓе во нашиот живот, која 
го отвора прашањето за нарушеното ментално 
здравје, ги прикажува борбата и последиците од 
неа во семејството, но истовремено зборува и за 
надежта, што го води човечкиот живот секогаш 
напред.
Претставата „Сите прекрасни нешта“ посочува 
на важноста на третманот на депресијата, 
анксиозноста и клиничката депресија во ерата 
на либералниот капитализам, како круцијален 
проблем со кој се соочува единката, растргната 
помеѓу притисокот на системот и социјалните 
стеги и стигми. Подигнувањето на свеста за 
менталното здравје е од суштинско значење 
за современиот живот и е исклучително важна 
општествена тема со која треба да се занимаваат 
театарот и воопшто уметноста денес.

НУ АЛБАНСКИ ТЕАТАР 
− СКОПЈЕ
РИЧАРД ТРЕТИ
АВТОР: ВИЛИЈАМ 
ШЕКСПИР

Режија: Куштрим Бектеши
Сценограф: Бетим Зеќири
Костимограф: Самка Фери
Композитор: Тримор Доми
Видео и графика: Бетим Г. Зеќири
Промотивен материјал: Бетим Зеќири
Фотограф: Драган Гајиќ

Играат:
Адем Карага − Ричард Трети
Шкумбин Истрефи - Кларенс/ Крал Едвард 
Четврти

Теута Ајдини Јегени − Војвотката од Јорк
Вјолца Бектеши Хамити − Кралица Елизабета
Амернис Нокшиќи − Лејди Ана
Абедин Алими − Бакингам
Осман Ахмети − Стенли
Музбајдин Ќамили − Кетсби
Дритеро Аме − Ратклиф
Фисник Зеќири − Хастингс
Ментор Курти - Ричмонд/ Убиец
Генци Мирзо − Риверс/ Писар
Рахим Рамадани − Дорсет
Сара Бајрами − Кралица Маргарита/ Лавел
Гентиана Рамадани − Тирел
Хетем Етеми − Лорд Мејр/ Убиец/ Блант
Сабина Мемиши Асланај − Војвода од Јорк
Дениз Рустеми − Принцот од Велс

Техничка екипа:
технички раководител: Бујар Муча; раководител 
на сцена: Ибрахим Џемаили; инженер на сцена: 
Звонко Драгутиновски; проекција: Бетим Зеќири; 
инспициент: Едлир Османи; суфлер: Нихал 
Бехџет; светло: Хилми Муча; тон: Џемаил Џемаил; 
реквизита: Сулејман Ибраими; декоратери: 
Џанер Мусиќ, Африм Рустеми и Ремзи Халили; 
гардеробери: Атиџе Демири и Кадрије Авдиу; 
шминка: Седат Сефа; изведба на сценографија: 
Фарук Локи; кројачи: Баки Курти и Хулја Рустеми. 

Времетраење: 180 минути со една пауза
Датум на премиера: 12 април 2025

Монументалните дела на Шекспир, иако пишани 
пред речиси пет века, сè уште фасцинираат со 
генијалноста на третирањето на комплексноста 
на човечката природа и нивната актуелност и 
универзалност во секој период на човечката 
историја сè до денешно време. Затоа, 
поставувањето на Шекспировите дела секогаш 
претставува голем предизвик за секој режисер 
и театарска куќа. Tаков голем предизвик е 
и монументалната трагедија „Ричард Трети“, 
пишана некаде помеѓу 1592 и 1594 година, дело 
кое ја третира најмрачната страна на човековата 
природа во борбата за власт, одмазда и 
тиранското владеење над другите. 

Денес, кога глобалната демократија е загрозена 
од автократските режими, кога вистината е 
загрозена од лажните вести, неопходно е да го 
„оживееме“ и видиме на сцена Ричард Трети, 
со цел да станеме свесни за нашата колективна 
одговорност во спречување некој сличен на него 
да „оживее“ во нашата политичка реалност и со 
неговото владеење да и загрози нашата слобода и 
демократија.

НУ ДРАМСКИ ТЕАТАР − 
СКОПЈЕ
ПАРОВИ
АВТОР: АНА РИСТОСКА 
ТРПЕНОСКА

Режисерка: Ивана Ангеловска
Сценограф: Костантин Трпеноски
Костимографи: Раде Василев и Ратка 
Џамбазовска Коцев
Музички соработник: Ади Имери
Дизајн на постер: Дамјан Момировски
Фотограф: Стефан Стамандов

Играат:
Трајанка Илиева-Велиќ
Игор Ангелов
Игор Стојчевски
Јасмина Василева
Димитрија Доксевски
Стефан Вујисиќ
Ивана Павлаковиќ
Лазар Христов
Ања Митиќ
Нина Елзесер

Техничка екипа:
Тон-мајстори: Димитар Илиоски, Саше Ѓорѓиев; 
светло-мајстори: Митко Ризов, Дејан Блажевски; 
шминкер: Јана Гогушевска Мандевска; фризер: 

Мерита Исени; сликар изведувач: Ѓорѓи 
Ѓорѓиевски; столар: Илија Николовски; гардеробер: 
Рада Симоновска; кројачи: Раде Василев, Ратка 
Џамбазовска Коцев; реквизитери: Марко Вуковиќ, 
Љупчо Митревски; организатор на сценска 
техника: Стево Бојковски; сценски декоратери: 
Борче Стојановски, Седат Широки, Џелал Широки, 
Амир Нуиши; технички раководител: Горјан Донев.

Времетраење: 90 минути 
Датум на премиера: 18 мај 2024

Постои ли вистински успешна врска, совршен 
брак или партнерите се стремат да постигнат 
невозможен концепт, нешто што е конструкт на 
општеството?
Животот во заедница е различен од онаа 
идеализирана љубов што партнерите очекуваат 
дека треба да се случи и да трае, и од сликата за 
заедница која доминира во дигиталниот свет.
Со „Парови“ сакав да напишам драма за партнери 
заглавени во трагикомичното секојдневие на 
заедничкиот живот. Мене секогаш повеќе ме 
интересира да го прикажам тоа што не се гледа, 
да пишувам за осаменоста и за проблемите со кои 
се соочуваат партнерите, но ги чуваат меѓу четири 
ѕида.
Борба за доминација, его, токсични машко-
женски односи, партнери на кои им е поважен 
професионалниот успех и социјалниот статус, 
партнери што посакуваат никогаш да не се 
сретнеле, се изневеруваат, бракови што станале 
рутина, партнери кои имаат различни очекувања, 
доживуваат разочарувања и се комични во 
нивната немоќ. 
Драмата „Парови“ прикажува неколку пара во 
различни ситуации и фази од нивните животи. 
Сите нив ги поврзува потребата за љубов и 
немоќта да ги променат работите.

НУЦК „МАРКО 
ЦЕПЕНКОВ“,
НАРОДЕН 
ТЕАТАР „ВОЈДАН 
ЧЕРНОДРИНСКИ“ − 
ПРИЛЕП
БУРА
АВТОР: ВИЛИЈАМ 
ШЕКСПИР

Режија и адаптација: Џон Блондел
Сценографија, костими, светло и плакат: Благој 
Мицевски
Музика: Томе Темелкоски
Драматург: Лидија Митоска-Ѓорѓиевска

Играат:
Игор Трпчески − Просперо, вистинскиот војвода 
од Милано
Ангела Наумоска − Миранда, ќерка му
Даниела Иваноска − Ариел, дух, ветроштина
Наташа Ачански − Калибан, роб на Просперо
Димитар Ѓорѓиевски − Алонзо, кралот на Неапол/ 
Тринкуло, шут
Александар Тодески − Антонио, брат на Просперо/ 
Стефано, служител
Михајло Миленкоски − Фердинанд, син на Алонзо/ 
Гонзало, советник
Катерина Чакмакоска-Клинческа − Себастијан, 
брат на Алонзо
Ана Митоска − Јунона, дух во служба на Просперо 

Техничка екипа:
Инспициент: Елена Иваноска; светло-мајстори: 
Ристе Гркоски, Гоце Ристоски; сликар исполнител: 
Пеце Ристески; реквизитер: Гоце Тодороски; 
гардеробер: Снежана Ѓорѓиоска; фризер перикер: 
Даринка Богоеска; суфлер: Лилјана Батлеска; 
декоратери: Сашо Смоквоски; Роберт Стојкоски; 
Владимир Владимироски; Јане Јанкулоски. 

Времетраење: 80 минути
Датум на премиера: 5 јуни 2024

Бура (1611) обично се смета за последната драма 
на Шекспир. Имал удел и во следни соработки, но 
ова е неговото последно напишано дело. Во него, 
волшебникот Просперо – поранешен војвода од 
Милано, живее на пуст остров со својата млада
ќерка Миранда, со робот Калибан и со духот-
помошник Ариел. Кога неговиот брат, предавникот 
Антонио, плови во близина на островот, Просперо 
предизвикува бура во која Антонио преживува 
бродолом заедно со Алонзо – кралот на Неапол, 
синот на Алонзо – Фердинанд, братот Себастијан, 
советникот Гонзало, шутот Тринкуло и служителот 
Стефано. Фердинанд, за кого мислат дека е 
мртов, ја запознава Миранда и се вљубува во 
неа. Антонио и Себастијан планираат да го убијат 
Алонзо, додека Тринкуло и Стефано се сретнуваат 
со Калибан, кој ја заговара смртта на Просперо. 
Ариел ги спречува сите заговори; Просперо го 
открива својот идентитет и им простува на својот 
брат и на Алонзо за нивното предавство. Просперо 
го пушта Ариел на слобода, а другите – оставајќи 
го Калибан на островот – пловат кон Неапол.

Не знам ниту една друга ваква драма што во себе 
ја содржи целата богата сложеност на животот. 
Ако имаме среќа да живееме доволно долго, 
преживуваме бури; се вљубуваме; изневеруваме 
или сме изневерени; вршиме или трпиме 
насилство – вербално, психичко или емоционално; 
претрпуваме загуба; се прашуваме што нѐ чека;
се смееме со пријателите; се каеме за грешките и 
чекориме кон неизвесната иднина.
Бурата го содржи сето ова и уште повеќе. Тоа е 
прекрасно. Претставата е филозофија на животот, 
барем Шекспир ја понудува како таква преку 
неговото алтер его – волшебникот Просперо. 
И обајцата се слика на другиот: уметници кои 
стареат и прават некаков ред во својот живот 
движејќи се низ своето последното поглавје. За 
Шекспир, преку волшебникот Просперо, тајната на 
животот е да се запамети, а потоа да се прости. 
Иако првичната намера на Просперо можеби 
била да се одмазди (тоа не е сосема јасно во 

текстот), тој наскоро открива дека мора да си 
прости себеси, а потоа да им прости на другите. 
Тоа е прекрасна драма, дива и трогателна, која 
иако е многу стара, истовремено е многу модерна. 
Како што вели големиот романски режисер Ливиу 
Чулеј: „Класиката е класика затоа што е модерна.“ 
Неизмерно уживав во работата на оваа претстава, 
со овие прекрасни луѓе во Прилеп. Сите се 
надеваме дека ќе уживате.

Џон Блондел

НУ НТ „ЈОРДАН ХАЏИ 
КОНСТАНТИНОВ-
ЏИНОТ“ − ВЕЛЕС
РАЦИН
АВТОР: КОСТА СОЛЕВ 
РАЦИН

Режија: Дејан Пројковски
Драматург: Сашо Димоски
Сценограф: Валентин Светозарев
Костимограф: Раде Василев и Елена Вангеловска
Композитор: Сашко Костов
Кореографија и сценски движења: Васил 
Зафирчев
Изведба на музика во живо: Сашко Костов и 
Орхидеја Дукова
Дизајн на плакат: Валентин Светозарев

Играат:
Исидор Јованоски − Рацин 
Васил Зафирчев − Сенка 
Талија Настова − Рахилка 
Славица Манаскова − Невенка 
Весна Димитровска − Марија 
Јордан Витанов − Куршум 
Кети Борисовска − Книга/ Мастилница 
Кристина Зафирова − Лист од тутун 
Благојчо Стојанов − Грнчарско тркало 
Илин Јовановски − Перо 



Леонида Гулевска − Знаме 
Орхидеја Дукова − Крв 
Илин Јовановски, Бранко Михајловски, Тодор 
Стојковски − богомили 
Илина Чонкова, Бранко Михајловски/ Филип 
Христовски, Тодор Стојковски/ Кире Ацевски, Илин 
Јовановски, Кети Борисовска, Славица Манаскова, 
Талија Настова, Кристина Зафирова, Благојчо 
Стојанов − народ 

Техничка екипа:
инспициент: Славиша Ѓеоргиев; технички 
раководител: Никола Игнов; тон-оператор: Лазо 
Теов; светло-мајстор: Зоранчо Јордев, Марјан 
Тодоровски; гардеробери: Јулија Ангеловска, Елена 
Кочановска; реквизитер: Благој Илиев; декоратери: 
Игор Гаврилов, Хишам Латифов, Ѓоре Павлов, 
Јовица Стаменковски, Трајче Кулев, Роберто 
Карадаковски.

Времетраење: 100 минути
Датум на премиера: 30 јули 2024

Претставата „Рацин“ нема цел да ги прикаже 
фактите онакви какви што историјата ги пренесла, 
а културата ги кодирала во себе, целта е тие да 
се обојат со автентичен рефлектор, да се фрли 
светлина врз митологизираниот Рацин, да се 
деконструира, да се демитологизира и да се дадат 
неколку возможни одговори на прашањето: Што 
нам денес ни значи Рацин? Претставата е повеќе 
рефлексија отколку нарација, повеќе фрагмент 
отколку целина, повеќе антитеза отколку теза – 
Рацин од денес, тргнат кон секое возможно утре.

НУ ТЕАТАР „КОМЕДИЈА“ 
− СКОПЈЕ
ПАР РАСПАР
АВТОР: Нил Сајмон

Режија: Нина Николиќ
Драматург: Тамара Барачков
Превод: Маја Трајаноска Ивановска



Композитор: Оливер Јосифовски
Сценограф: Вишња Вујовиќ
Соработник сценограф: Милан Несторов
Костимограф: Ивана Каранфиловска Угуровска
Помошник-костимограф: Марија Ѓоргиевска
Сценски движења: Димитриос Сотириу
Дизајн на плакат: Димитар Димитров

Играат:
Валентин Костадиновски – Феликс Унгар
Атанас Атанасовски – Оскар Медисон
Григор Јовановски – Мари
Тони Денковски – Брзи
Сергеј Димоски – Вини
Виктор Арсов – Рој
Жаклина Петровска – Сесили Пиџн
Маја Љутков – Гвендолин Пиџн

Техничка екипа:
изработка на сценографија: Никола Николовски; 
дизајн на светло: Крис Јегер; музика: Оливер 
Јосифовски; инспициент: Александар Јорданов; 
тон-мајстор: Томи Анчов; фотографии: Кире 
Галевски; реквизитери: Крон; Жаклина Пецевска. 

Времетраење: 120 минути
Датум на премиера: 27 март 2024

Премиерно изведено на Бродвеј во 1965 година, 
делото „Пар распар“ од Нил Сајмон во текот на 
шест децении има доживеано безброј сценски 
толкувања, повеќе телевизиски екранизации, 
со една мошне успешна филмска адаптација, 
која на публиката ѝ е најпозната, со Волтер 
Матау и Џек Лемон во главните улоги. Базирани 
на спротивностите (редот против хаосот, 
законот против анархијата) и карактерните 
разлики, ликовите Оскар и Феликс се моќно 
дуо, архетипски пар кој ќе инспирира безброј 
серии и филмови на поджанрот buddy comedy 
(другарска комедија). Причината за ваквиот 
успех кај публиката ја пронаоѓаме во вештиот и 
остроумен хумор на Сајмон, како и неверојатната 

леснотија со која создава впечатливи ликови. Иако 
се типични њујорчани, Оскар и Феликс се два 
поларитети кои поседуваат прецизен психолошки 
профил, ама и една сопствена универзалност 
која ги надминува локалните и временски рамки. 
Разводот, самотијата и живеењето сам, како и 
потребата и барањето партнер се само некои од 
мотивите што ги истражува делото „Пар распар“, 
а кои се воедно проблеми на современото 
општество, нè натераа да го поместиме делото 
во денешниот момент, што се покажа како 
благороден чекор.

Тазе разведени, Оскар и Феликс ќе се најдат во 
заедница која, парадоксално, станува симулација 
на брак, нивниот однос добива својства на 
типичен традиционален модел на машко-женска 
врска, што и доведува до многубројни комични 
ситуации. Меѓутоа, живиот и брз дијалог, како и 
хумористичните и динамични ситуации низ кои нè 
води Сајмон, истовремено ни откриваат длабока 
слабост и осаменост на ликовите. Оскаровиот свет 
во кој владеат неред и запуштеност, на неговите 
оженети пријатели им личи на рај за самци, 
место за слобода и уживање, без ограничувања 
и забрани, ама всушност тоа е скривалиште за 
човек кој е неспремен да се соочи со сопствените 
мани, траумата од разводот и неможноста да го 
признае личниот неуспех, се врзува во јазол со 
предизвиците кои ги носи новиот почеток. Од 
друга страна, за Феликс, кој е катализатор на 
промените на Оскар, тој нов почеток е можност да 
ја совлада повторно лекцијата на живот во пар.

Низ делото „Пар распар“, Нил Сајмон ни сугерира 
дека ни едно гледиште на овие ликови не е 
погрешно, ама не е ни сосема правилно. Така 
спротивставени, еден на друг си предизвикуваат 
позитивна промена и потребна рамнотежа, бидејќи 
во секој ред треба малку слобода, на секој хаос му 
треба малку ограничување. 

Тамара Барачков

НУ ТУРСКИ ТЕАТАР − 
СКОПЈЕ 
СЛЕПЦИ 
(СПОРЕД „СЛЕПЦИ“ ОД МОРИС МЕТЕРЛИНК И 
КНИГАТА „ПОГУБНИ ИДЕНТИТЕТИ“ )

Режија: Ќендрим Ријани 
Музика: Емрах Цемали 
Костимографи: Медина Хоџа и Маја Ѓуреска 

Играат
Џенап Самет
Хакан Даци 
Јеткин Сезаир 
Сузан Акбелге 
Фунда Ибрахим 
Несрин Таир 
Слаѓана Вујошевиќ 
Емине Халил 
Зубејде Али 
Инес Радончиќ 
Един Јакуповиќ 

Техничка екипа
директор: Осман Али; инспициент: Един Јакуповиќ 
– Ердинч Рушид; суфлер: Нериман Шенѓулер; 
светло: Бекир Кубур; гардеробери: Муаља Салихи, 
Мухамед Бакиовски; шминка: Севим Ќерим; 
превод: Џанан Али; шеф на Сцена: Зеќирија Абди; 
сценска техника: Мехмет Исмаил, Суат Рахман, 
Џенгиз Халил, Изудин Беговик, Булент Хасан; 
реквизитер: Танкут Ибрахим; организатор: Шензат 
Зеќир. 

Времетраење: 130 минути
Датум на премиера: 13 декември 2024 

„Слепци“ е многу повеќе од театарско искуство 
– претставата е потресен потсетник на нашата 
заедничка хуманост. Преку длабоко личните 

приказни вткаени во претставата нè предизвикува 
да погледнеме подалеку од етикетите што нè 
делат и да ја препознаеме вистинската сила што 
лежи во солидарноста. Љубовта, во нејзините 
многубројни форми, исто така го наоѓа своето 
место во овој наратив, нудејќи моменти на топлина 
среде темнината. Како што слепите ликови мора 
да се потпрат еден на друг за да се движат кон 
непознатото, така и ние мора да ги прифатиме 
нашите разлики, не како бариери, туку како 
основа на нашата колективна издржливост. Зашто 
и во театарот и во животот, само со разбирање, 
прифаќање и застанување заедно можеме 
вистински да одиме напред. Ова е претстава 
што вреди да се гледа, не само поради нејзината 
моќна порака, туку и поради начинот на кој допира 
до публиката, отворајќи простор за размислување 
долго по нејзиното завршување.

„ОХО ПРОДУКЦИЈА“ − 
СКОПЈЕ
СИТЕ НАЈУБАВИ НЕШТА
АВТОР: ДАНКАН 
МЕКМИЛАН

Режија: Дејан Пројковски

Игра:
Игор Ангелов

Техничка екипа:
Огнен Поповски

Времетраење: 75 минути
Датум на премиера: 1 октомври 2024

Оригиналниот наслов на текстот е „Every Brilliant 
Thing”, напишан од еден од најактуелните совре-
мени  британски автори − Данкан Мекмилан, кој 
е мајстор во портретирањето на социо-политич-
ките и социо-психолошките проблеми во неговите 
драми.

Монодрамата „Сите најубави нешта“ претставува 
ведро и духовито патување низ животните лузни 
на еден човек, кој правејќи го списокот со сите 
најубави нешта за кои вреди да се живее, театар-
скиот простор го претвора во утроба од која се раѓа 
колективната надеж, простор каде што шлакани-
ците на животот колективно се трансформираат во 
нежно милување и тивок шепот дека не сме сами 
во она што ни се случува, дека се имаме едни со 
други.

Запознавајќи ја публиката со неговото милениче, 
неговата најголема љубов, неговата фамилија, 
психичките проблеми на својата мајка и траумите 
кои доаѓаат со тоа, протагонистот го руши четвр-
тиот ѕид на еден досетлив, скокотлив начин  и 
почнува да ги меша реалноста и фикцијата, потен-
цирајќи дека сѐ убаво и сѐ лошо што ни се случува 
е природно, ни припаѓа на сите еднакво, суптилно 
прелевајќи го животот во театар и обратно.

„ХИБРИД ПРОДУКЦИЈА“ 
− СКОПЈЕ
ЛА МАКБЕТ
АВТОР: ВИЛИЈАМ 
ШЕКСПИР

Режија: Шенај Мандак
Костимограф: Ивана Секулоска
Продуцент: Тадеа Павловска
Изработка на трејлер: Мурат Жерка

Игра:
Хакан Даци

Техничка екипа
Шенај Мандак, Метин Ибрахим, Озан Идрис, Игбал 
Саидова

Времетраење: 40 минути
Датум на премиера: 24 јуни 2024

Во современата адаптација на Шекспировиот 
„Макбет“, двојноста на човековата природа и 
процесот на распаѓање се соединуваат во лик кој 
ги отелотворува и Макбет и Лејди Макбет. Публи-
ката станува дел од комплексниот конфликт помеѓу 
доброто и злото, што ја обележува оваа интри-
гантна приказна.

На сцената се оживуваат универзалните теми на 
моќта, моралот и човечката психа, предизвику-
вајќи емпатија и интроспекција за борбите со кои 
се соочуваат поединците во брзиот современ 
живот. Овој спој на сложени ликови не само што 
ги истакнува длабоките последици од амбицијата, 
туку ги открива и различните реалности на човеч-
кото однесување.

Прецизната анализа на психолошката дезинтегра-
ција на централниот лик нуди длабоко разбирање 
на неговите внатрешни конфликти и влијанието на 
неговите одлуки. Сведочењето на неговиот распад 

принудува да се соочиме со вечните борби прика-
жани во Шекспировото дело, во контекст на нашето 
време.

Оваа претстава повикува на разоткривање на 
сложената врска меѓу амбицијата, моралот и 
човечката психа. Со прикажување на овие акту-
елни теми, „Ла Макбет“ станува вечна приказна 
која поттикнува размислување за егзистенцијал-
ните прашања, длабоко резонирајќи со совреме-
ната публика и нејзината реалност.

„ТЕАТАР ЗА СИТЕ“  − 
СКОПЈЕ
ВАМПИРИ
(ТЕАТАРСКА МИНИЈАТУРА ЗА  
ВАМПИРИТЕ ВО ТЕАТАРОТ)

Режија и текст: Милош Андоновски
Костими: Ирина Тошева

Играат:
Марина Поп Панкова
Ангела Стојановска 
Филарета Атанасова
Позајмени гласови: Талија Настова, Симона 
Димковска, Виктор Велевски, Благојче Стојанов, 
Јеткин Сезаир и Христијан Поп Симонов

Техничка екипа:
снимање, монтажа на звук и светло: Христијан 
Поп Симонов.

Времетраење: 17 минути
Датум на премиера: 22 октомври 2024

Интензивен преглед и критика на состојбите во 
македонскиот театар, во еден загриз.

ФАКУЛТЕТ ЗА 
ДРАМСКИ УМЕТНОСТИ 
− СКОПЈЕ
ТУКА ЌЕ НИ БИДЕ 
КРАЈОТ
(ДИПЛОМСКА ПРЕТСТАВА)

АВТОР: МИЛЕНА 
МАРКОВИЌ

Превод: Срѓан Јаниќијевиќ, Мина Јелушиќ 
Јериниќ и Кристина Леловац
Оригинална музика: Ади Имери, Лука Тошев, 
Карло Јованоски и Лука Кантарџиев
Дизајн на светло: Александар Јовановски

Играат:
Мартина Даниловска
Андреј Димовски
Мина Јелушиќ Јериниќ
Марко Младеновиќ
Наум Ѓорѓиески
Марија Бреслиска
Димитар Паскоски
Христијан Ристески
Ангела Лефкова
Марија Талеска 
Талија Ѓорѓиева

Класата ја водат проф. д-р Сузана Киранџиска и 
проф. д-р Кристина Леловац

Техничка екипа:
тон − Лука Тошев; светло − Александар Јова-
новски; техничка поддршка − Влатко Савевски и 
Горан Станојевиќ

Времетраење: 90 минути
*Предупредување: Во претставата има експли-
цитни сцени на злоупотреба на дрога и алкохол, 
физичко и сексуално насилство, силување, убиство 
и самоубиство.

Дипломската претстава на студентите на ФДУ од 
одделот Драмски актери, во класата што ја водат 
проф. д-р Сузана Киранџиска и проф. д-р Кристина 
Леловац, е постдрамска композиција од мотиви од 
драмите „Павилјони“, „Шини“, „Најдениот Симеон“, 

„Шумата блеска“ и „Жица“ на Милена Марковиќ. 

Нурнувајќи се длабоко во суровиот свет на автор-
ката, во кој ништо не е дословно, па ни крајот, 
студентките и студентите, посветено и безрезервно, 
на сцената живеат фрагментирани судбини на оние 
што, отфрлени и заборавени, живеат на работ. 
Одважно надминувајќи ги сопствените граници на 
сценско дејствување, тие ги рушат границите на 
сценскиот простор и ја вовлекуваат публиката во 
колективна мрачна катарза, каде што театарската 
илузија се претвора во нашата сурова реалност.

„ОСКА“ − ЗДРУЖЕНИЕ 
ЗА РАЗВОЈ НА 
ТЕАТАРСКА 
ПРОДУКЦИЈА, СКОПЈЕ
КАЗАБАЛКАН
АВТОР: ГОРАН 
СТЕФАНОВСКИ

Режија: Дамјан Костовски
Продуцент и сценограф: Екатерина Николовска
Костимограф: Екатерина Добривојевска 
Композитор: Бојан Филиповски

Играат:
Мирјана Трпковска Костовска −  Зора
Владимир Петровиќ −  Мик
Васко Костовски −  Константин
Горан Ников −  Гавро
Марина Поп Панкова −  Дуда 
Јана Вељановска −  Тања
Христијан Поп-Симонов −  Лука
Димитар Паскоски  −  Праџапати
Саша Димитриевска −  Јана

Техничка екипа:
светло −  Дамјан Костовски; тон-мајстор −  Бојан 
Филиповски; реквизитер −  Екатерина Николовска; 
гардеробер, шминка и фризура −  Екатерина 
Добривојевска 

Времетраење: 90 минути
Датум на премиера: 19 ноември 2024

Вистински предизвик и одговорност е да се постави 
драмскиот текст „Казабалкан“ во ова време, не 
само затоа што станува збор за текст на Горан 
Стефановски, туку затоа што главна тема на оваа 
драма е бесмислата на војната.

Претставата „Казабалкан“ зборува за индивидуата 
во време на војна каде што љубовта и основниот 
инстинкт за преживување го тераат човекот да 
поверува во чуда.

Во претставата „Казабалкан“, Зора измислува 
приказна за да ја утеши својата ќерка Јана, која 
одбива да прифати дека татко ѝ е убиен во војната. 
Дејството се одвива во Лондон и на бродот „Каза-
балкан“. Ликовите на бродот се слика на луѓето 
што ги создава војната − бескрупулозни, сурови и 
себични. На крајот Јана сфаќа дека нејзината мајка 
ја измислила приказната и дека татко ѝ не е жив. Од 
наивно дете на почетокот на претставата, на крајот 
таа созрева, ја сфаќа сериозноста на животот и 
одлучува да ја преземе улогата на родител и да ја 
утеши својата мајка.

Дејството во оваа претстава стилски и жанровски 
се развива од реализам до драма на апсурд, па 
поради тоа, претставата гради специфичен јазик 
и една надреална димензија на односи помеѓу 
ликовите. Духовитоста на оваа „трагедија“ ги руши 
рамките на стандардното гледање и доживување 
на делото и на брехтовски начин, заедно со музи-
ката и едноставноста во сценографијата, оваа прет-
става станува коментар на лицемерното време во 
кое живееме.

Целосната 
биографија и 
театрографија 
е достапна на 
www.mtf.com.mk

Снежана 
Коневски-Руси

Снежана Коневски-Руси e родена на 8 декември 
1952 г. во Ниш. Дипломира на Универзитетот „Св. 
Кирил и Методиј“, на Вишата музичка школа (Факултет 
за драмски уметности − Скопје), на отсекот за 
актерска игра, во класата на професорите Владимир 
Милчин и Љубиша Георгиевски, во 1975 г. (прогласена 
за најдобар студент при Универзитетот „Св. Кирил и 
Методиј“ со средна оценка 9,54 − наградена со златен 
часовник). Од 1978 г. работи во Македонски народен 
театар − Скопје. Од 1999 до 2001 г. е специјализант на 
режија на НАТФИЗ, Софија, на пантомима и кореод-
рама, во класата на Александар Илиев. Актерка со 
извонреден потенцијал, театарска уметничка од 
редок калибар, посветена на својата работа, постојано 
фокусирана да ги едуцира и етаблира и помладите. 
Снежана Коневски - Руси покажува постојано како е 
да се живее театарската уметност. Нејзината богата 
театрографија брои над стотина ролји во театарски 
претстави, повеќе улоги во филмови и телевизиски 
серии, режисер и координатор на многу театарски 
и едукативни проекти, а е иницијатор и креативен 
координатор на многу останати уметнички проекти: 
Од 1963 до 1964 г. е редовен член на Детската 
радиодрама во РТС; Од 1972 до 1973 г. е вработена во 
РТС како спикер-водител во секторот за говорно-у-
метничка изведба на програмата; Творец е на голем 
број проекти за деца, програми со Детскиот културен 
центар — Карпош, со Универзалната сала, Дирек-
ција за култура, КИЦ (Салон 19, 19). Има соработка 
со МРТВ, пред сè, во програмата за деца и млади, 
во креирање и изведување многу емисии и серии. 
Сценарист и водител на детски музички фестивали: 

„Златно славејче“, Скопје, „Пинокио“, Кочани, „Калинка“, 
Гевгелија; Долгогодишен соработник на ФААТ (ДАФ) 
Кочани: како селектор, член на жири-комисија и 
уметнички директор. Основач и раководител на ДД 
Студио „Снешка“ (при Градското собрание, подоцна 
при ДКЦ „Карпош“);Во својата долгогодишна кариера 
наградувана е со повеќе награди. 

Целосната 
биографија и 
театрографија 
е достапна на 
www.mtf.com.mk

Соња 
Михајлова

Соња Михајлова е родена на 14 октомври 
1958 во Битола. По завршувањето на средното 
образование во гимназијата „Јосип Броз-Тито“ во 
Битола, се запишува на Факултетот за драмски 
уметности во Скопје, каде што дипломира во 
класата на проф. Љубиша Ѓоргиевски. Вработена е 
во Народниот театар од Битола од 1984 година, а се 
пензионира во 2022 година. Таа сѐ уште е активна 
на својата најсакана сцена – Битолскиот театар.  

Првенка е во ансамблот на НТБ, ангажирана 
низ годините во водечкиот репертоар на НТБ, со 
исклучителен придонес во афирмација на НТБ и 
македонскиот театар надвор од нашата земја. Во 
текот на актерската кариера има одиграно повеќе 
од 150 лика, на матичната сцена на Народен 
театар Битола и надвор од неа, во претстави, 
театарски дела на автори од светската класика, 
Шекспир, Чехов, Достоевски, Горки, Лорка, 
Лопе де Вега и домашните автори − од Васил 
Иљовски, Ристо Крле, Антон Панов до нашите 
современици − Горан Стефановски, Петре М. 
Андреевски, Јордан Плевнеш, Дејан Дуковски, 
Венко Андоновски... Во 40-годишната кариера 
создаде многу ликови во претстави и соработка 
со режисери од Македонија, како и гости  
режисери од екс-ју просторите, од Америка, 
Германија, Русија, Бугарија, Холандија, со 
исклучителен придонес кон македонското 
глумиште и македонскиот театар како дел од 
македонскиот културен идентитет. 

Целосната 
биографија и 
театрографија 
е достапна на 
www.mtf.com.mk



С М Е Ј  С Е  И  О С М Е Л И  С Е ! 71

Гоце
Тодоровски

Гоце Тодоровски е роден на 30 април 1951 година 
во Кичево. Основно, средно и високо образова-
ние завршил во Скопје. Во 1976 година дипло-
мира на отсекот за драмски актери во рамките 
на Вишата музичка школа во Скопје. Уште како 
студент, хонорарно е вклучен во неколку проекти 
на Драмскиот театар – Скопје, каде што се врабо-
тува во 1978 година. На матичната сцена остварува 
43 улоги во претстави од различен жанр, меѓу кои 
преовладуваат комичните ролји по кои секогаш ќе 
остане запаметен и сакан од публиката. Учесник 
е во трите најгледани претстави на Драмскиот 
театар - Скопје („Солунски патрдии“, „Болва в уво“ 
и „Викенд на мртовци“), што го прави учесник и во 
трите најгледани претстави во Македонија со оглед 
на тоа што секоја од нив живеела на сцената над 
20 години. 

Покрај настапите на матичната сцена, публиката 
го препознава и како омилен лик од ТВ-екраните и 
редовен учесник во македонската кинематографија. 
Актерската игра на Гоце Тодоровски се одликува 
со природно чувство за комедија, ненамет-
лива спонтаност во изразот, карактеристични 
живи гестови и мимика, виртуозна присутност на 
сцената и мангупски шарм со чија помош секогаш 
успева да ја префли играта во гледалиштето и да 
го плени и да го фати вниманието на секој гледач. 

И покрај природната склоност кон комика, 
Гоце Тодоровски успешно се справува и 
со драмските задачи кои ги толкува низ 
својот актерски век. Ќе ја споменеме само 
суптилно изнијансираната улога на Ангеле во „Лет 
во место“, како и габаритната улога на Питу во 

„Сара Бернар“.

ДРАМОЛЕТАJЕПодем на современата 
македонска драма 
– пичинг-форум 
„ДРАМОЛЕТАЊЕ“
Македонскиот театарски фестивал „Војдан Черно-
дрински“ и оваа година продолжува со воведу-
вањето значајни промени. Станува збор за новата 
платформа насловена „Драмолетање“. Во време 
кога македонскиот драмски автор е речиси истис-
нат од домашната театарска сцена, промоцијата 
на македонската современа драма се јавува како 
неминовен и итен чекор што треба да се преземе 
за да се надмине оваа состојба. МТФ „Војдан 
Чернодрински“ ја препознава ваквата потреба и 
во рамките на својата програма оваа година ја 
воведува иницијативата „Драмолетање“, со цел 
да им овозможи на новите и афирмирани драмски 
автори да ги претстават своите дела пред режисери, 
продуценти и директори на театри и на тој начин да 
се поттикне нивната продукција и изведба. 

„Драмолетање“ претставува простор за афирмација 
на македонската драматика создаден за да промо-
вира нови македонски драмски автори и дела, да 
ги поврзе авторите со режисери, продуценти и 
театри и да поттикне нови сценски продукции. Со 
други зборови − да создаде една активна заедница 
на театарски професионалци.

На отворениот повик беа пријавени 14 драмски 
дела, а беа одбрани 4 од страна на стручната 
комисија составена од м-р Петар Антевски (проду-
цент), м-р Шенај Мандак (режисерка) и Ангела 
Стојановска (актерка). Селекцијата беше напра-

ДРАМОЛЕТАJЕ
вена врз основа на оригиналноста, релевантно-
ста и продукциската вредност на пријавените 
дела. За време на фестивалот, избраните автори 
ќе имаат можност да учествуваат во работилница 
со проф. д-р Јанко Љумовиќ, каде што ќе учат 
како да ја подготват својата презентација и да го 
подобрат својот текст. Самиот пичинг ќе се одвива 
во рамките на фестивалската програма. Авторите 
ќе го претстават своето дело пред стручна публика, 
а по презентацијата ќе следува Q&A сесија. Сите 
претставени драми ќе бидат објавени во дигитален 
каталог, кој ќе биде достапен на веб-страницата на 
фестивалот.

Со „Драмолетање“, МТФ „Војдан Чернодрински“ 
не само што отвора простор за новите драмски 
гласови туку и создава динамична платформа што 
може да ја обликува иднината на македонскиот 
театар. Оваа иницијатива е повеќе од обичен повик 
за текстови – таа е поттик за создавање и можност 
за вмрежување. Ако драмскиот текст е основата 
врз која се градат моќни претстави, тогаш „Драмо-
летање“ е лет што треба да го врати македонскиот 
драмски автор на заслуженото место – на македон-
ската театарска сцена.



/ / /  5 9 . М Т Ф74

ФЕ
СТИ

ВА
ЛС

КИ
 

ЗО
НИ



С М Е Ј  С Е  И  О С М Е Л И  С Е ! 75

Фестивалот „Војдан Чернодрински“, продолжу-
вајќи ја својата мисија за доближување на театар-
ската уметност до сè поголем број гледачи од сите 
возрасти и успешно насочувајќи се кон идејата дека 
целиот град може да стане театар, и оваа година ја 
реализира својата богата и разновидна програма 
на повеќе зони и многу локации.

Централно место на годинешните театарски на-
стани е големата сцена со придружните простории 
во НУЦК „Марко Цепенков“, но значителен дел 
од фестивалските активности и неформални теа-
тарски средби ќе се одвиваат на препознатливи 
и омилени локации низ Прилеп, кои ја сочинуваат 
т.н. Зона на пријатели. Токму таму ќе се реализи-
раат активностите од програмата  „Прилеп во фо-
кус“, односно  „Музејот во движење“, посветен 
на делото и влијанието на Кирил Ристоски, Благоја 
Спиркоски-Џумерко и Благоја Ристески-Платнар.

	

	� Градска библиотека „Борка Талески“

	� Ликовна галерија 

	� Кино „Мис Стон“

	� Кафе-галерија „Лувр“

	� Кафе-бар „Чоше“

	� Кафе-бар „Тротоар“

	� Гастобар „Монарка“

	� Ресторан „Аура“

	� Бар „Брос Бургер“

ДЕТСКА ЗОНА ЧЕРНОДРИНСКИ ЗА 
ДЕЦА – ДЕТСКА ЗОНА 

Оваа фестивалска зона, поддржана од Фонда-
цијата „Чекор по чекор“ и „Јавен Простор-Прилеп“, 
не е наменета само за забава, туку и за едукација 
и театарска инспирација на најмладата публика. 
Сместена кај градската Саат-кула, во близина на 
кафе-барот „Чоше“, Детската зона нуди богатство 
од интерактивни активности. За време на сите фе-
стивалски денови, од 10 до 12 часот, младите посе-
тители ќе имаат можност да учествуваат во разни 
уметнички и едукативни програми, да дискутираат 
за театарот, уметноста и поезијата, да бидат сведо-
ци на создавање детски претстави и да се дружат 
со врсници кои креативно се изразуваат.

Преку активностите во оваа зона, како и преку 
соработките со локални креативни центри, градин-
ки и училишта, фестивалот ја потенцира важноста 
на раниот развој на креативноста и љубопитноста 
кон театарската уметност.

Во рамките на Детската зона ќе бидат реализи-
рани следните уметничко-театарски проекти, ра-
ботилници  и презентации (од 10:30 часот):

	� Театарска изложба и ликовна работил-
ница со Ателје Артика, под менторство на Методи 
Исков и Елена Димоска (сабота, 7.6.2025).

	� Поезија за деца од македонски автори со 
Лина Димоска и Филип Димкоски. Инспирирајќи 
се од програмата „Прилеп во фокус“, во рамките на 
овој перформанс за деца посебен простор добива 
Евгенија Шуплинова, која е родена токму во јуни, во 

ДЕТСКА ЗОНА 
прилепското село Тополчани. Голем дел од своето 
творештво им го посветува на децата и е основачка 
и „кума“ на единствениот додаток за деца во ма-
кедонскиот дневен печат „Колибри“, кој годинава, 
исто така во јуни, одбележува 67 години постоење. 
Шуплинова и Даница Ручигај се првите дами на ма-
кедонската поезија (сабота, 7.6.2025).

Драмски мозаик мотивиран од басни и со-
времени детски приказни со Драмската дружина 

„Од глаата си патиме“ при ООУ „Климент Охрид-
ски“, под менторство на Јулијана Талеска, https://
mojataucilnica.com. (недела, 8.6.2025).

	� Креативно школско театарче со ученици 
од ООУ „Круме Волнароски“ на тема „Загрозените 
животни во Македонија“, под менторство на Ната-
ша В. Амбарџиева и Валентина Костоска. (понедел-
ник, 9.6.2025).

	� Книжевна средба за деца со авторот Фи-
лип Димкоски. (вторник, 10.6.2025).

	� Интерактивна презентација на активно-
сти со учесници од дневниот детски центар Royal 
Kids House, под менторство на Јелена Биќанин, 
Марија Јорданоска, Мери Рикалоска, Нена Тале-
ска, Наташа Ристеска и Виктор Здравески. (среда, 
11.6.2025).

	� Креативни претшколски активности со 
дечињата од општинската градинка

„Гоце Делчев“. (четврток, 12.6.2025).

